
 

 

 

 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ  

 

 

ᑐᒃᓯᕋᖅᑐᖅ ᑐᒃᓯᕋᐅᓯᐅᖁᔨᓂᕐᓄᑦ: ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑎᓄᑦ  

 

 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᑐᒃᓯᕋᖅᑐᖅ ᑐᒃᓯᕋᐅᓯᐅᖁᔨᑉᓗᓂ ᐊᔪᙱᑦᑐᓂᑦ ᐱᔨᑦᑎᕋᐅᑎᓄᑦ ᑎᑎᕋᖅᓯᒪᔪᓂᑦ ᑕᒡᕙᓂ 

ᑐᒃᓯᕋᐅᑕᐅᔪᒥᑦ.  

 

ᐃᓗᓕᖏᑦ  

 

I. ᖃᓄᐃᓕᐅᕋᐊᖃᕐᓂᖏᑦ ᑐᒃᓯᕋᐅᓯᐅᖅᑐᑦ  

II. ᖃᓄᐃᑦᑑᓂᖓ ᐱᓕᕆᐊᑉ ᐊᒻᒪᓗ ᐱᓕᕆᐊᒃᓴᕆᔭᐅᔪᑦ  

III. ᐊᖏᖃᑎᒌᒍᑎᐅᑉ ᖃᓄᐃᖓᓂᖓ  

IV. ᑐᑭᓯᐅᒪᔾᔪᑏᑦ ᐃᓚᐅᑎᑕᐅᓂᐊᖅᑐᑦ  

V. ᑐᒃᓯᕋᐅᓯᐅᖅᑕᐅᔪᒥᒃ ᕿᒥᕐᕈᓂᖅ  

 

 

 

 
I. ᖃᓄᐃᓕᐅᕋᐊᖃᕐᓂᖏᑦ ᑐᒃᓯᕋᐅᓯᐅᖅᑐᑦ  

 

1. ᑐᒃᓯᕋᐅᓯᐅᖅᑕᐅᔪᑦ ᐱᔭᐅᖃᑦᑕᕐᓂᐊᖅᑐᑦ ᑎᒃᑭᒃᓴᓗᒍ 16:00-ᒥᑦ ᑭᕙᓪᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ ᑕᓪᓕᒫᓂᑦ, 

ᐋᒡᔪᓕᕐᕕᒃ (ᓯᐱᕆ) 9, 2022, ᐅᕙᓂ:  

 

 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ  

ᐅᕗᙵᐅᔪᖅ: ᑕᔅᑎᓐ ᕗᕆᐊᑦᓚᓐ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ  

41 ᓯᕗᓪᓕᖅ ᐋᕕᓂᐅ, ᑎᑎᖅᖃᐅᓯᕝᕕᒃ 39  

ᑲᖏᖅᖠᓂᖅ, ᓄᓇᕗᑦ ᑲᓇᑕ X0C 0G0  

RFP@elections.nu.ca 

867-645-4610 (ᐅᖃᓘᑎ)  

800-267-4394 (ᐊᑭᖃᙱᑦᑐᖅ ᐅᖃᓘᑎ)  

2. ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᔭᒃᓴᐅᑎᖃᕐᓂᐊᖏᑦᑐᑦ ᑐᒃᓯᕋᐅᓯᐅᖅᑕᐅᔪᓄᑦ ᖁᓛᓂᑦ ᑐᕌᕈᑎᐅᑉ ᑎᑎᕋᖅᑕᐅᓯᒪᔫᑉ 

ᐊᓯᐊᓄᐊᖅᑐᒥᑦ.  

 

3. ᐋᖅᕿᒋᐊᖅᓯᓃᑦ ᑐᒃᓯᕋᐅᑕᐅᔪᓄᑦ ᑐᓂᔭᐅᔪᖕᓇᖅᑐᑦ ᐊᒻᒪᓗ ᐱᔭᐅᖃᑦᑕᕐᓂᐊᖅᑐᑦ ᐅᑯᐊ ᖃᓄᐃᖓᔭᕆᐊᖃᕐᓃᑦ 

ᒪᓕᒡᓗᒋᑦ:  

 

- ᐋᖅᕿᒋᐊᖅᓯᓂᖅ ᐱᔭᐅᖕᒪᑦ ᐅᖃᖅᑕᐅᓯᒪᔪᖅ ᑐᓂᔭᐅᓯᒪᔭᕆᐊᖃᕐᓂᖓᓄᑦ ᐅᖃᖅᓯᒪᔪᖅ ᑭᒡᓕᒋᔭᐅᔪᒥᑦ ᑐᕌᕈᑎᒧᑦ 

ᖁᓛᓂ ᐅᖃᖅᓯᒪᔪᒥᑦ;  

 

- ᐱᓕᕆᐊᓖᑦ ᐋᖅᕿᒋᐊᖅᓯᓂᖅ ᐊᔪᕐᓂᐊᖅᑐᑦ ᑐᒃᓯᕋᐅᓯᐅᖅᑕᖏᓐᓂᒃ ᑭᖑᓂᐊᒍᑦ ᐱᔭᐅᖃᑦᑕᕐᓂᖏᓐᓄᑦ ᐅᒃᑯᐊᕐᒪᑦ 

ᐅᑉᓗᕐᒥᑦ ᐊᒻᒪᓗ ᓇᒧᙵᓕᑎᓪᓗᒍ ᖃᐅᔨᓴᐅᑎ ᑭᓯᐊᓂ ᓄᖅᖃᖅᑎᑦᑐᖕᓇᕐᓂᐊᖅᑕᖓᑦ ᑐᒃᓯᕋᐅᓯᐅᖅᑕᖓᑦ 

ᖃᖓᒃᑯᑐᐃᓐᓇᖅ ᓈᒻᒪᒋᔭᐅᖅᖄᖅᑎᓐᓇᒍ.  

 

4. ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᓯᒧᑦ ᖃᐅᔨᔭᐅᑎᑦᑎᓂᐊᖏᓐᓂᕐᒧᑦ ᓇᓗᓇᐃᕐᓂᖅ ᐊᔪᖅᑐᑦ ᐃᓗᐊᓃᑦᑐᓂᒃ 

ᑐᑭᓯᐅᒪᔾᔪᑎᓂᒃ ᑐᒃᓯᕋᐅᓯᐅᖅᑕᐅᔫᑉ.   

 

5. ᐊᐱᖅᖁᑎᓗᒃᑖᑦ ᐅᕝᕙᓘᓐᓃᑦ ᑐᑭᓯᒋᐊᕈᑏᑦ ᐱᔾᔪᑎᖃᖅᑐᑦ ᑐᒃᓯᕋᖅᑐᖅ ᑐᒃᓯᕋᐅᓯᐅᖁᔨᓂᕐᓄᑦ 

ᑎᑎᕋᖅᓯᒪᔭᕆᐊᖃᖅᑐᑦ ᐊᒻᒪᓗ ᑐᓂᔭᐅᓗᑎᒃ ᖃᕆᑕᐅᔭᒃᑯᑦ ᑎᑎᖅᖃᑎᒍᑦ ᖁᓛᓃᑦᑐᒧᑦ ᑐᕌᕈᑎᒧᑦ ᖄᖏᐅᑎᖏᓪᓗᒍ 

ᑕᓪᓕᒪᐃᑦ ᐅᑉᓗᐃᑦ ᐅᖓᑖᓅᖏᑦᑐᖅ ᑐᒃᓯᕋᐅᓯᐅᖅᑕᐅᔪᒥᑦ ᑐᓂᓯᓯᒪᔭᕆᐊᖃᕐᓂᕐᒧᑦ ᑭᒡᓕᒋᔭᐅᔪᒥᑦ.  

ᐅᖃᐅᓯᐅᑉᓗᑎᒃ ᑭᐅᔭᐅᔪᑦ ᓱᓇᑐᐃᓐᓇᓂᒃ ᖃᐅᔨᒋᐊᕈᑕᐅᔪᓄᑦ ᐊᑐᖅᑕᐅᔪᖕᓇᕐᓂᐊᖏᑦᑐᑦ ᐊᒻᒪᓗ 

ᐊᑐᖅᑑᓂᐊᖏᑦᑐᑦ ᓇᓕᑐᐃᓐᓇᖏᓐᓄᑦ ᐃᓚᒋᔭᐅᔪᓄᑦ.   

 

6. ᑖᒻᓇ ᑐᒃᓯᕋᐅᑕᐅᖏᑦᑐᖅ ᐆᒃᑐᖁᔨᓂᕐᓄᑦ ᐅᕝᕙᓘᓐᓃᑦ ᑐᓂᓯᔪᒪᓗᓂᐅᖏᑦᑐᖅ.  ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 

ᐱᔭᕆᐊᖃᖅᑎᑕᐅᖏᑦᑐᖅ ᓈᒻᒪᒋᓗᓂᐅᒃ ᑐᒃᓯᕋᐅᑕᐅᔪᒥᑦ ᐊᑭᓗᓛᖑᔪᒥᒃ ᐅᕝᕙᓘᓐᓃᑦ ᐅᑭᐅᔪᒥᒃ ᐅᕝᕙᓘᓐᓃᑦ 

ᓱᓇᑐᐃᓐᓇᒥᒃ ᑐᒃᓯᕋᐅᑕᐅᔪᒥᒃ ᑐᓂᔭᐅᔪᓂᒃ.  

 

7. ᑳᓐᑐᕌᒃ ᑐᓂᔭᐅᓂᐊᖅᐸᑦ ᐱᔾᔪᑎᒋᑉᓗᒍ ᑐᒃᓯᕋᐅᑎ ᑐᒃᓯᕋᐅᓯᐅᖁᔨᓂᕐᓄᑦ, ᑐᓂᔭᐅᓂᐊᖅᑐᖅ ᐱᓕᕆᐊᓕᖕᒧᑦ 

ᐱᔭᒃᓴᐃᑎᖃᖅᑐᒧᑦ ᐊᒻᒪᓗ ᑐᓂᓯᖃᑦᑕᖅᑐᖅ ᐱᑦᑕᐅᓛᒥᒃ ᐊᑭᐅᔪᒥᒃ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ.  

ᐱᔭᒃᓴᐅᑎᖃᖅᑐᖅ ᑐᑭᖃᖅᑐᖅ ᐃᓂᖃᕐᓂᖓᓄᑦ ᑕᒪᓗᒃᑖᕐᒥᒃ ᐱᓕᕆᐊᖃᕐᓂᐊᕐᓗᓂ ᑕᒪᐃᓐᓂᑦ ᑳᓐᑐᕌᒃᒥᑦ 

ᐱᔭᕆᐊᖃᖅᑐᓂᒃ ᐊᒻᒪᓗ ᐃᓗᐃᑦᑑᑦᑎᐊᕐᓂᕐᒥᒃ ᐊᒻᒪᓗ ᐊᑐᖅᑕᐅᔪᖕᓇᕐᓂᖓᓄᑦ ᓇᓗᓇᐃᕐᓂᐊᕐᓗᓂ 

ᖃᓄᐃᓕᐅᕐᓂᖓ ᑳᓐᑐᕌᒃᒥᑦ ᐱᔭᒃᓴᐅᑎᖏᓐᓄᑦ.   

 

8. ᖃᐅᔨᒃᑲᐃᔭᐅᓂᖓ ᑎᑎᕋᖅᓯᒪᔪᒃᑯᑦ ᐱᓕᕆᐊᓕᖕᒧᑦ ᐊᒻᒪᓗ ᑭᖑᓂᐊᒍᑦ ᑎᑎᕋᖅᓯᒪᔪᒥᒃ ᐊᖏᖃᑎᒌᒍᑎᙳᖅᑐᖅ 

ᑳᓐᑐᕌᒃᓕᐅᖅᑎᑦᑎᓂᐅᓂᐊᖅᐳᖅ.  ᐱᓕᕆᐊᓕᖕᒥᑦ ᐱᔪᖃᕐᓂᐊᖏᓚᖅ ᓱᓇᑐᐃᓐᓇᓂᒃ ᒪᓕᒐᓕᕆᓂᕐᒥᑦ ᐅᕝᕙᓘᓐᓃᑦ 

ᐱᑖᕐᓂᕐᒧᑦ ᐱᔪᖕᓇᐅᑎᓂᒃ ᐅᕝᕙᓘᓐᓃᑦ ᐃᑲᔪᖅᑕᐅᓂᕐᓂᒃ ᖃᓄᑐᐃᓐᓇᖅ ᑭᓯᐊᓂ ᑳᓐᑐᕌᒃ ᐊᑎᓕᐅᖅᑕᐅᓯᒪᓕᖅᐸᑦ.   

 

9. ᑳᓐᑐᕌᒃ ᐃᓗᓕᖃᕐᓂᐊᖅᐳᖅ ᐊᑐᖅᑐᓂᒃ ᒪᓕᒐᕐᓂᒃ ᑕᒡᕙᓂ ᑐᒃᓯᕋᐅᑎ ᑐᒃᓯᕋᐅᓯᐅᖁᔨᓂᕐᓄᑦ, ᓈᒻᒪᒋᔭᐅᔪᖅ 

ᑐᒃᓯᕋᐅᓯᐅᖅᑕᐅᔪᖅ ᐊᓯᖏᓪᓗ ᑐᑭᐅᔪᑦ ᑕᒪᐃᓐᓄᑦ ᐊᖏᕈᑕᐅᓯᒪᔪᖕᓇᖅᑐᓂᑦ, ᐱᒐᓗᐊᖅᐸᑕ ᓈᒻᒪᒋᔭᐅᓂᖓᓄᑦ 

ᑐᒃᓯᕋᐅᓯᐅᖅᑕᐅᔪᖅ ᐅᕝᕙᓘᓐᓃᑦ ᐱᔾᔪᑎᒋᑉᓗᒍ ᓱᓇᑐᐃᓐᓇᐃᑦ ᐋᔩᖃᑎᒌᒍᑕᐅᔪᑦ ᓯᕗᓂᐊᒍᑦ ᐅᕝᕙᓘᓐᓃᑦ 

ᑭᖑᓂᐊᒍᑦ ᑕᐃᑯᖓ.  ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᔪᖕᓇᐅᑎᖃᖅᑐᑦ ᐋᔩᖃᑎᒌᖕᓂᕐᒥᒃ ᐊᓯᐊᙳᖅᑎᕆᓂᐊᕐᓗᑎᒃ 

ᓇᓕᑐᐃᓐᓇᖏᓐᓂᒃ ᐱᓕᕆᐊᓕᖕᒥᑦ ᑐᓂᓯᔪᖅ ᑐᒃᓯᕋᐅᓯᐅᖅᑕᖓᓂᑦ.  

 

10. ᐊᔾᔨᒌᙱᓐᓂᖅᑕᖃᖅᐸᑦ ᐊᑯᓐᓂᖏᓐᓂᑦ ᑖᑉᓱᒪ ᑐᒃᓯᕋᐅᑎ ᑐᒃᓯᕋᐅᓯᐅᖁᔨᓂᕐᒧᑦ, ᐊᒻᒪᓗ ᑳᓐᑐᕌᒃᖑᕐᓂᐊᖅᑐᒧᑦ, 

ᑳᓐᑐᕌᒃ ᐊᐅᓚᑦᑎᓂᐊᖅᑐᖅ.   



 

 

 

11. ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᔪᖕᓇᐅᑎᖃᖅᑐᑦ ᓄᖅᖃᖅᑎᓪᓗᓂᐅᒃ ᑖᒻᓇ ᑐᒃᓯᕋᐅᑎ ᑐᒃᓯᕋᐅᓯᐅᖁᔨᓂᕐᓄᑦ 

ᖃᖓᒃᑯᑐᐃᓐᓇᖅ ᐊᒻᒪᓗ ᓴᖅᕿᑦᑎᒃᑲᓐᓂᕐᓗᓂ ᓱᓇᑐᐃᓐᓇᒥᒃ ᐱᔾᔪᑎᖃᕐᓗᑎᒃ, ᐊᑭᓕᒐᒃᓴᖅᑖᙱᓪᓗᑎᒃ ᐊᒻᒪᓗ 

ᐱᓕᕆᐊᓕᒃ ᓱᓇᑐᐃᓐᓇᓂᒃ ᑐᒃᓯᕋᕈᑎᖃᙱᓪᓗᓂ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ ᖃᓄᐃᓕᓂᖅ ᐱᔾᔪᑎᒋᑉᓗᒍ.  

 

12. ᓱᓇᑐᐃᓐᓇᓂᑦ ᐋᖅᕿᒋᐊᖅᓯᓂᖏᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑐᒃᓯᕋᐅᑎ ᑐᒃᓯᕋᐅᓯᐅᖁᔨᓂᕐᓄᑦ ᑐᓂᔭᐅᓂᐊᖅᑐᑦ 

ᑎᑎᕋᖅᓯᒪᓗᒋᑦ ᐊᒻᒪᓗ ᐊᐅᓪᓚᖅᑎᑕᐅᓗᑎᒃ ᑕᒪᓗᒃᑖᕐᒧᑦ ᐱᓚᐅᖅᑐᓄᑦ ᑎᑎᖅᖃᓂᒃ.   

 

13. ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᑭᓕᒐᒃᓴᖃᙱᑦᑐᑦ ᓱᓇᑐᐃᓐᓇᓄᑦ ᐊᑭᐅᔪᓄᑦ ᐱᓕᕆᐊᖑᓂᖏᓐᓄᑦ ᐊᒻᒪᓗ 

ᐃᓗᐊᓃᑦᑐᓄᑦ ᑐᒃᓯᕋᐅᓯᐅᖅᑕᐅᔪᑦ.   

 

14. ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑕ ᕿᒥᕐᕈᓂᐊᖅᑕᖏᑦ ᐊᑐᓂ ᑐᒃᓯᕋᐅᓯᐅᖅᑕᐅᔪᑦ.  ᐃᓚᒋᔭᐅᓗᓂ, ᕿᒥᕐᕈᓂᕐᒧᑦ 

ᑲᑎᒪᔨᐊᓛᑦ ᐱᒋᐊᖅᑎᑕᐅᔪᖕᓇᖅᑐᑦ ᕿᒥᕐᕈᓂᐊᕐᓗᑎᒃ ᓂᕈᐊᖅᑕᐅᔪᓂᒃ ᑐᒃᓯᕋᐅᓯᐅᖅᑕᐅᔪᓂᒃ.  ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ ᐱᔪᖕᓇᐅᑎᖃᖅᑐᑦ ᖃᐅᔨᓂᐊᕐᓗᑎᒃ ᖃᓄᐃᓐᓂᐅᔪᓂᒃ ᑕᒪᓗᒃᑖᖅ ᑐᒃᓯᕋᐅᓯᐅᖅᑕᐅᔪᓂᒃ 

ᐱᔾᔪᑎᖃᖅᑐᑦ ᕿᒥᕐᕈᓂᕐᒧᑦ ᐊᑐᖅᑕᐅᔪᓄᑦ.   

 

15. ᑐᒃᓯᕋᐅᓯᐅᖅᑕᐅᔪᑦ ᕿᒥᕐᕈᔭᐅᓂᐊᖅᐳᑦ ᐱᒋᐊᕈᖕᓇᖅᓯᑐᐊᖅᐸᑕ ᑭᖑᓂᐊᒍᑦ ᐅᒃᑯᐊᖅᖄᖅᑎᓪᓗᒍ 

ᐱᔭᐅᖃᑦᑕᕈᖕᓇᕐᓂᖏᑦ.  ᓇᓗᓇᐃᔭᖅᓯᒪᔪᑦ ᓱᓇᑐᐃᓐᓇᐃᑦ ᑐᒃᓯᕋᐅᓯᐅᖅᑕᐅᔪᓂᒃ ᑕᑯᔭᒃᓴᙳᖅᑎᑕᐅᓂᐊᖏᓚᑦ 

ᑭᑐᑐᐃᓐᓇᓄᑦ ᑭᓯᒥ ᐊᔪᙱᓪᓗᑎᒃ ᐊᑎᖏᑦ ᑕᒪᓗᒃᑖᖅ ᐃᓚᐅᖃᑕᐅᔪᑦ ᑐᓂᓯᔪᑦ ᑐᒃᓯᕋᐅᓯᐅᖅᑕᖏᓐᓂᑦ.  

 

16. ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ-ᒧᑦ ᒪᓕᒐᕋᓛᑦ ᐊᑐᕐᓂᐊᖅᑐᑦ ᑐᒃᓯᕋᐅᑎ ᑐᒃᓯᕋᐅᓯᐅᖁᔨᓂᕐᒧᑦ.  

 

17. ᑐᒃᓯᕋᐅᓯᐅᖅᑕᐅᔪᑦ ᓂᕈᐊᖅᑕᐅᔪᖕᓇᕐᓂᖏᓐᓄᑦ ᑎᑎᕋᖅᑕᐅᓯᒪᔪᖕᓇᖅᑐᑦ.  ᐱᓕᕆᐊᓖᑦ 

ᓂᕈᐊᖅᑕᐅᔪᖕᓇᕐᓂᖏᓐᓄᑦ ᑎᑎᕋᖅᑕᐅᓯᒪᔪᑦ ᐊᐱᕆᔭᐅᔪᖕᓇᖅᑐᑦ ᑕᑯᔭᒃᓴᐅᑎᓕᐅᖁᔭᐅᓗᑎᒃ.  

ᑕᑯᔭᒃᓴᐅᑎᓕᐊᖏᓐᓄᑦ ᐊᑭᐅᔪᑦ ᐊᑭᓕᒐᒃᓴᐅᓂᐊᖅᐳᑦ ᐱᓕᕆᐊᓕᖕᒧᑦ.   

 

18. ᑐᒃᓯᕋᐅᓯᐅᖅᑕᐅᔪᖅ ᐊᒻᒪᓗ ᐃᓚᐅᔪᑦ ᑎᑎᖅᖃᐅᑏᑦ ᑐᓂᔭᐅᔪᑦ ᑐᒃᓯᕋᐅᓯᐅᓚᐅᖅᑐᓄᑦ ᐱᒋᔨᐊᓂᖅᑐᑦᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᐅᑎᖅᑎᑕᐅᓂᐊᖏᑦᑐᑦ.  

 

 

II. ᖃᓄᐃᑦᑑᓂᖓ ᐱᓕᕆᐊᑉ ᐊᒻᒪᓗ ᐱᓕᕆᐊᒃᓴᕆᔭᐅᔪᑦ  

 
19. ᒪᓕᒐᓕᕆᔨᑖᖑᔪᖅ ᑐᓂᓯᖃᑦᑕᕐᓂᐊᖅᑐᖅ ᐱᔨᑦᑎᕋᐅᑎᓂᒃ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓄᑦ ᐊᒻᒪᓗ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓄᑦ, ᐱᔾᔪᑎᖃᖅᑐᓂᒃ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ ᐊᒻᒪᓗ ᐊᐱᖅᖁᑏᑦ ᒥᒃᓵᓄᑦ 

ᓂᕈᐊᖅᑎᑦᑎᓂᕐᒧᑦ ᐱᖁᔭᕐᒥᑦ, ᐃᒥᐅᓗᐃᑦ ᒥᒃᓵᓄᑦ ᐊᐱᖅᖁᑎᓄᑦ ᓂᕈᐊᖅᑎᑦᑎᓂᕐᓂᑦ ᐊᓯᖏᓐᓂᓪᓗ ᐱᔾᔪᑎᖃᖅᑐᓂᒃ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑕ ᐱᓕᕆᐊᖏᓐᓄᑦ.  ᐅᖃᐅᔾᔨᔭᕆᐊᖃᖃᑦᑕᕐᓂᖓ ᒪᓕᒐᓕᕆᔨᐅᑉ ᐊᖏᔫᔪᖅ ᐊᒻᒪᓗ 

ᐃᓚᐅᑉᓗᑎᒃ ᓱᓇᑐᐃᓐᓇᓄᑦ ᐅᖃᐅᔾᔨᓂᕐᒧᑦ ᐱᔾᔪᑎᖃᖅᑐᓂᒃ ᐅᑯᓄᖓ, ᐊᓯᖏᓪᓗ ᐃᓚᐅᑉᓗᑎᒃ, ᑳᓐᑐᕌᒃᓄᑦ, 

ᐱᓕᕆᑎᑦᑎᓂᕐᓄᑦ, ᐊᒻᒪᓗ ᐊᐅᓚᑦᑎᓂᕐᒧᑦ ᒪᓕᒐᓂᒃ ᐱᔾᔪᑎᖃᖅᑐᓂᒃ.  

 

20. ᒪᓕᒐᓕᕆᔨᐅᑉ ᐱᔾᔪᑕᐅᔪᒧᑦ ᐱᔭᒃᓴᐅᑎᖏᓐᓂᑦ ᐃᓚᐅᓂᐊᖅᑐᑦ, ᑭᓯᐊᓂ ᑭᒡᓕᒋᙱᑕᖏᑦ, ᐅᑯᐊ:  

 

- ᐅᖃᐅᑎᖃᑦᑕᕐᓗᒋᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᐊᒻᒪᓗ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᓂᕈᐊᖅᑎᑦᑎᓂᕐᒥᑦ 

ᐱᔾᔪᑎᖃᖅᑐᓂᒃ ᐊᓯᓗᒃᑖᓂᒡᓗ ᐱᔾᔪᑎᖃᖅᑐᓂᒃ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ;   



 

 

 

- ᑐᓂᓯᖃᑦᑕᕐᓗᓂ ᒪᓕᒐᓕᐅᕐᕕᖕᒧᑦ ᐊᒻᒪᓗ ᑲᑎᒪᔨᕋᓛᖏᓐᓄᑦ ᒪᓕᒐᓕᐅᕐᓂᕐᒧᑦ ᐊᒻᒪᓗ ᑲᑎᒪᔨᕋᓛᖏᓐᓄᑦ 

ᐊᔾᔨᐅᖏᑦᑐᓄᑦ, ᐅᖃᐅᑎᓗᒋᑦ ᐅᕝᕙᓘᓐᓃᑦ ᑎᑎᕋᖅᓯᒪᓗᒋᑦ, ᑐᒃᓯᕋᖅᑕᐅᒃᐸᑕ, ᒪᓕᒐᓄᑦ ᐃᓱᒪᒋᔭᖃᕐᓗᓂ 

ᐱᔾᔪᑕᐅᔪᓄᑦ ᓄᓇᕗᒻᒥ ᓂᕈᐊᖅᑎᑦᑎᓂᕐᒧᑦ ᐱᖁᔭᕐᒥᑦ, ᐱᖁᔭᒃᓴᓄᑦ, ᐅᕝᕙᓘᓐᓃᑦ ᐊᐱᖅᖁᑕᐅᔪᓄᑦ;  

 

- ᐋᖅᕿᒋᐊᖅᓯᖁᔨᓃᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᒃᓴᓄᑦ ᑲᑎᒪᔨᕋᓛᓄᑦ ᒪᓕᒐᓕᐅᕐᓂᕐᒧᑦ ᐱᔭᐅᔪᑦ ᒪᓕᒃᑲᓗᐊᕐᒪᖔᑕ 

ᒪᓕᒐᕐᒧᑦ;  

 

- ᐱᑕᖃᖅᑎᓪᓗᒍ, ᐱᔭᐅᔭᕆᐊᖃᕌᖓᑦ, ᓂᕈᐊᖅᑎᑦᑎᓂᕐᒧᑦ ᐱᖁᔭᒃᓴᐃᑦ ᐋᖅᕿᒋᐊᖅᓯᒪᔪᑦ ᑲᑎᒪᔨᕋᓛᓄᑦ ᒪᓕᒐᓕᐅᕐᓂᕐᒧᑦ 

ᐊᒻᒪᓗ ᒥᓂᔅᑕᐃᑦ ᑲᑎᒪᑎᓪᓗᒋᑦ ᑎᑎᕋᖅᑕᐅᓗᑎᒃ ᓇᓚᐅᑦᑎᓯᒪᔪᒃᑯᑦ ᑕᑯᒃᓴᐅᑎᓐᓂᐊᕐᓗᒋᑦ ᐋᖅᕿᒋᐊᖅᑕᐅᓯᒪᔪᑦ;  

 

- ᑲᒪᖃᑦᑕᕐᓗᓂ ᐱᔾᔪᑎᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᒻᒪᓗ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᑎᓂᓯᑎᓪᓗᒋᑦ 

ᐆᒃᑑᑎᓂᒃ ᖃᓄᐃᓕᐅᖁᔨᓂᕐᓂᒃ ᒪᓕᒐᓂᒃ ᒪᓕᒐᓕᕆᔨᒧᑦ ᐱᔾᔪᑎᖃᖅᑐᓂᒃ ᐱᖁᔭᓕᐊᒃᓴᓂᒃ ᑐᓂᔭᐅᔪᓂᒃ 

ᒪᓕᒐᓕᐅᕐᕕᖕᒥᑦ ᒪᓕᒃᖢᒍ ᐱᔪᖕᓇᖅᑎᑦᑎᓂᖏᑦ ᐊᐅᓚᑦᑎᔨᒃᑯᑦ ᐊᒻᒪᓗ ᐱᔨᑦᑎᕋᐃᔨᒃᑯᑦ ᑲᑎᒪᔨᖏᑦ;  

 

- ᐃᖅᖁᖅᑐᖅᑕᐅᓂᕐᓂᑦ ᐊᒻᒪᓗ ᐅᕐᓂᒍᑎᓯᒪᓗᑎᒃ ᐃᖅᖃᖅᑐᐃᕝᕕᒃᑎᑑᖅᑐᓂᑦ ᐊᒻᒪᓗ ᐊᐅᓚᑦᑎᓂᖃᖅᑐᓂᒃ 

ᐅᕐᓂᒍᑎᓯᒪᔭᕆᐊᖃᑐᐃᓐᓇᕆᐊᓕᒃ ᒪᓕᒐᓕᕆᔨ;  

 

- ᒪᓕᒐᓕᕆᔨ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑎᑎᕋᕐᕕᖓᓐᓃᖃᑦᑕᕆᐊᖃᖅᑐᖅ ᓂᕈᐊᖅᑎᑦᑎᓃᑦ ᐅᑉᓗᖏᓐᓂᑦ.  

ᐃᓚᒋᔭᐅᑉᓗᓂ, ᒪᓕᒐᓕᕆᔨ ᐅᕐᓂᒍᑎᓯᒪᔭᕆᐊᖃᖃᑦᑕᖅᑐᖅ ᐃᖅᖃᖅᑐᐃᕝᕕᒃᑯᑦ ᓈᓴᐃᒃᑲᓐᓂᕐᓂᐅᔪᓂᒃ ᐊᒻᒪᓗ 

ᐅᕐᓂᒍᑎᓯᒪᖁᔭᐅᔪᖕᓇᖅᑐᖅ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᓂᑦ ᐅᕝᕙᓘᓐᓃᑦ ᐊᐱᖅᖁᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᓂᑦ.  

ᐃᖏᕐᕋᔭᖃᑦᑕᑐᐃᓐᓇᕆᐊᓕᒃ ᓄᓇᕗᑦ ᐃᓗᐊᓂᑦ;  

 

- ᐱᓕᕆᕝᕕᖕᒥᑦ ᒪᓕᒐᓕᕆᓂᕐᒧᑦ ᐱᔨᑦᑎᕋᐃᖃᑦᑕᕐᓗᓂ, ᐃᓚᐅᑉᓗᑎᒃ ᐱᔾᔪᑎᖃᖅᑐᓂᒃ ᑳᓐᑐᕌᒃᓄᑦ, ᐱᓕᕆᑎᑦᑎᓂᕐᓄᑦ 

ᐊᒻᒪᓗ ᐊᐅᓚᑦᑎᓂᕐᒧᑦ ᐱᔾᔪᑎᖃᖅᑐᓂᒃ;   

 

- ᑭᒡᒐᖅᑐᕐᓗᒍ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ, ᖃᓄᐃᓕᐅᖁᔭᐅᔭᕌᖓᑦ, ᐱᔾᔪᑕᐅᔪᓂᑦ ᐃᖅᖃᖅᑐᐃᕝᕕᖕᒦᑎᓪᓗᒋᑦ, 

ᐃᓚᐅᑉᓗᑎᒃ, ᐃᖅᖃᖅᑐᒐᒃᓴᙳᖅᑎᑕᐅᓃᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᑕᒪᒃᑯᓄᙵ ᐃᓚᒋᔭᐅᔪᖕᓇᖅᖢᓂ; 

ᐊᒻᒪᓗ   

 

- ᖃᐅᔨᒪᓂᖃᐃᓐᓇᕐᓗᓂ ᒪᓕᒐᕐᔪᐊᕐᒥᑦ ᐱᕙᓪᓕᐊᔪᓂᒃ, ᐃᓚᐅᑉᓗᑎᒃ ᐱᔾᔪᑎᖃᖅᑐᑦ ᑲᓇᑕᒥᑦ ᒪᓕᒐᖅ 

ᐱᔪᖕᓇᐅᑎᖃᕐᓂᕐᓄᑦ ᐊᒻᒪᓗ ᐃᓱᒪᖅᓱᕈᖕᓇᕐᓂᕐᓄᑦ, ᐊᒻᒪᓗ ᐱᕙᓪᓕᐊᔭᐅᓂᖏᑦ ᓂᕈᐊᖅᑐᓕᕆᓂᕐᓄᑦ ᒪᓕᒐᖅ.  

 

 

III. ᐊᖏᖃᑎᒌᒍᑎᐅᑉ ᖃᓄᐃᖓᓂᖓ  

 

21. ᑖᒻᓇ ᒪᕐᕉᒃ ᐅᑭᐅᓄᑦ ᑳᓐᑐᕌᒃᖑᓂᐊᖅᑐᖅ ᐱᒋᐊᕐᒪᑦ ᑳᓐᑐᕌᒃ ᐱᐊᓂᒃᓴᓂᖓᓄᑦ ᐱᒋᐊᖅᑎᑕᐅᓂᖓᓄᓪᓗ.  

 

22. ᑳᓐᑐᕌᒃ ᓄᑖᙳᖅᑕᐅᓂᖓᓄᑦ ᐊᑐᖅᑕᐅᔪᖕᓇᖅᑐᓂᒃ ᐱᑕᖃᕐᓂᐊᖅᑐᖅ; ᓄᑖᙳᖅᑕᐅᓂᖓᓄᑦ ᐊᑐᖅᑕᐅᔪᖕᓇᖅᑐᑦ 

ᐊᑐᖅᑕᐅᑎᓪᓗᒋᑦ ᐃᓱᒪᖅᓲᑎᒋᓂᐊᖅᑕᖓ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑐᐊᖅ.  

 



 

 

23. ᐊᕐᕌᒍᑕᒫᒃᑯᑦ ᕿᒥᕐᕈᖃᑦᑕᕐᓂᐊᖅᑐᑦ ᖃᓄᐃᓐᓂᖓᓄᑦ ᐊᒻᒪᓗ ᐊᑭᐅᔪᓂᒃ ᑭᖑᓂᐊᒍᑦ ᐱᐊᓂᖅᖄᖅᑎᓪᓗᒍ ᐊᑕᐅᓯᖅ 

ᐅᑭᐅᕐᒥᑦ ᑳᓐᑐᕌᒃ.  ᑳᓐᑐᕌᒃ ᓄᖅᖃᖅᑎᑕᐅᔪᖕᓇᖅᑐᖅ ᖃᖓᒃᑯᑐᐃᓐᓇᖅ ᐃᓱᒪᖅᓲᑎᒋᓗᓂᐅᒃ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᑦ.  

 

24. ᒪᓕᒐᓕᕆᔨ ᒪᓂᒪᔭᕆᐊᖃᖃᑦᑕᕐᓂᐊᖅᑐᖅ ᖃᖓᒃᑯᑐᐃᓐᓇᖅ ᐱᓕᕆᓂᐊᕐᓗᓂ ᐱᓕᕆᐊᖏᓐᓂᒃ ᒪᓕᒡᓗᒍ 

ᐊᖏᖃᑎᒌᒍᑎ.  

 

25. ᓇᓗᓇᐃᒃᑯᑕᖃᕐᓗᓂ ᐊᔪᙱᑎᑕᐅᓂᖓᓄᑦ ᒪᓕᒐᓕᕆᓂᕐᒧᑦ ᐱᓕᕆᔨᐅᓂᕐᒧᑦ ᐱᑕᖃᙱᑎᓪᓗᒍ ᒪᓕᒐᓕᕆᔨ, 

ᐱᔭᕆᐊᖃᙱᑎᓪᓗᒍ, ᐱᔭᐅᖔᕈᒪᔪᖅ.   

 

26. ᒪᓕᒐᓕᕆᔨ ᐊᒻᒪᓗ ᐱᓕᕆᖃᑎᒋᔭᖏᑦ ᐃᓚᒋᔭᐅᔭᕆᐊᖃᖅᑐᑦ ᖃᓄᐃᖏᓐᓂᖃᖅᑐᓄᑦ ᐃᓅᖃᑎᒌᓄᑦ ᒪᓕᒐᓕᕆᓂᖅ 

ᓄᓇᕗᒻᒥ.  

 

27. ᐱᔭᐅᖔᕈᒪᓂᐊᖅᑐᑦ ᒪᓕᒐᓕᕆᔨ ᓄᓇᒻᒥᐅᑕᐅᔪᖅ.  

 

IV. ᑐᑭᓯᐅᒪᔾᔪᑏᑦ ᐃᓚᐅᑎᑕᐅᓂᐊᖅᑐᑦ  

 

28. ᐅᑯᐊ ᑐᓂᔭᐅᔭᕆᐊᖃᖅᑐᑦ ᑐᒃᓯᕋᐅᓯᐅᖅᑕᐅᔪᓄᑦ ᑐᓂᔭᐅᓂᐊᖅᑐᓂᑦ:  

 

- ᑐᑭᓯᐅᒪᔾᔪᑏᑦ ᐊᔪᙱᓐᓂᕆᔭᖏᑦ ᑐᒃᓯᕋᐅᓯᐅᖅᑑᑉ ᐱᐊᓂᖕᓂᐊᕐᓗᒋᑦ ᐱᔭᕆᐊᖃᕐᓂᐅᔪᑦ ᓯᕗᓂᐊᓃᑦᑐᑦ 

ᐃᓚᒋᔭᐅᔪᓂᑦ.   

 

- ᑐᒃᓯᕋᐅᓯᐅᖅᑐᖅ ᓄᓇᕗᒻᒥᐅᑕᐅᖏᑉᐸᑦ, ᑐᑭᓯᐅᒪᔾᔪᑏᑦ ᑐᒃᓯᕋᐅᓯᐅᖅᑑᑉ ᖃᐅᔨᒪᓂᕆᔭᖓᓂᑦ, ᐊᑐᖅᓯᒪᔭᖓᓂᑦ, 

ᐊᒃᑐᐊᓂᖃᕐᕕᒋᔭᖓᓂᒡᓘᓐᓃᑦ ᓄᓇᕗᒻᒧᑦ.   

 

- ᑐᑭᓯᐅᒪᔾᔪᑏᑦ ᐊᑭᐅᔪᓄᑦ ᐋᖅᕿᐅᒪᔪᒧᑦ (ᐃᓚᐅᑉᓗᑎᒃ ᖃᐅᑕᒫᒃᑯᑦ ᐊᒻᒪᓗ ᐃᑲᕐᕋᒃᑯᑦ ᐊᑭᐅᔪᑦ) ᒪᓕᒐᓕᕆᔨᐅᓂᕐᒧᑦ 

ᐊᒻᒪᓗ ᑭᑐᑐᐃᓐᓇᐃᑦ ᐱᓕᕆᖃᑎᒋᔭᖏᑦ.  

 

- ᑐᑭᓯᐅᒪᔾᔪᑏᑦ ᖃᓄᑎᒋᐅᓂᖏᑦ ᑎᑭᐅᑎᓯᒪᓂᖏᑦ ᐱᔨᑦᑎᕋᐅᑏᑦ ᐱᔨᑦᑎᕋᐅᑎᒋᓂᐊᖅᑕᖏᑦ ᐱᓕᕆᐊᓕᐅᑉ.  

 

- ᓇᓗᓇᐃᕐᓗᓂ ᒪᓂᒪᓂᖓ ᑲᒪᒋᓂᐊᕐᓗᒋᑦ ᐱᔨᑦᑎᕋᐅᑏᑦ.  

 

- ᑐᑭᓯᐅᒪᔾᔪᑏᑦ ᐊᔪᙱᑎᑕᐅᓂᕐᓄᑦ ᐊᒻᒪᓗ ᐱᓕᕆᓯᒪᓂᖏᓐᓄᑦ ᐃᓄᐃᑦ ᐱᓕᕆᐊᖃᕐᓂᐊᖅᑐᓂᒃ ᐅᖃᖅᓯᒪᔪᑦ 

ᑐᒃᓯᕋᐅᑎ ᑐᒃᓯᕋᐅᓯᐅᖁᔨᓂᕐᓂᑦ.  

 

- ᑐᑭᓯᐅᒪᔾᔪᑏᑦ ᑐᒃᓯᕋᐅᓯᐅᖅᑑᑉ ᐱᓕᕆᓐᓂᑯᖏᓐᓂᒃ ᐊᔾᔨᕐᓚᖏᓐᓂᒃ ᐱᔨᑦᑎᕋᐅᑎᓄᑦ.  

 

 

29. ᐅᑯᐊ ᑐᑭᓯᐅᒪᔾᔪᑏᑦ ᑐᓂᔭᐅᔭᕆᐊᖃᖅᑐᑦ ᐊᑐᓂ ᑐᒃᓯᕋᐅᓯᐅᖅᑕᐅᔪᓂᑦ.  ᑐᑭᓯᐅᒪᔾᔪᑏᑦ ᐊᑐᖅᑕᐅᓂᐊᖅᑐᑦ 

ᕿᒥᕐᕈᔭᐅᑎᓪᓗᒋᑦ ᐊᑐᓂ ᑐᓂᔭᐅᔪᑦ ᑐᒃᓯᕋᐅᓯᐅᖅᑕᐅᔪᑦ..  

 

30. ᐱᓕᕆᐊᓕᒃ ᐃᓚᐅᑎᑦᑎᔭᕆᐊᖃᖅᑐᖅ, ᒥᑭᓛᒃᑯᑦ, ᐅᑯᓂᙵᑦ:  



 

 

 

- ᐱᓕᕆᓯᒪᔭᖏᓐᓄᑦ ᑎᑎᖅᖃᐃᑦ ᑐᒃᓯᕋᖅᑕᐅᔪᑦ ᐃᓚᒋᔭᐅᓂᐊᖅᑐᓄᑦ ᓇᓗᓇᐃᖅᓯᔪᑦ ᐃᓕᓐᓂᐊᖅᓯᒪᓂᖏᓐᓂᒃ ᐊᒻᒪᓗ 

ᐊᔪᙱᓐᓂᕆᔭᖏᓐᓄᑦ ᐊᔪᙱᒻᒪᑕ, ᑕᒪᒃᑯᓂᙵᓕᕆᓂᕐᒧᑦ ᐱᓕᕆᓐᓂᑯᖏᑦ, ᐊᔪᙱᓐᓂᕆᔭᖏᑦ ᐊᒻᒪᓗ 

ᖃᐅᔨᒪᓂᕆᔭᖏᑦ ᐊᒻᒪᓗ ᖃᓄᖅ ᐱᕝᕕᐅᖃᑦᑕᖅᑐᑦ ᐊᑐᕐᓕᐊᖅᑕᖏᑦ ᐊᑐᖅᑕᐅᓂᐊᕐᒪᖔᑕ ᐱᔨᑦᑎᕋᐃᑎᓪᓗᒋᑦ 

ᓇᓗᓇᐃᖅᑕᐅᓯᒪᔪᓂᑦ ᐃᓗᐊᓂᑦ ᑐᒃᓯᕋᐅᑎ ᑐᒃᓯᕋᐅᓯᐅᖁᔨᓂᕐᒧᑦ.   

 

- ᑎᑎᕋᖅᓯᒪᔪᑦ ᑐᒃᓯᕋᐅᓯᐅᖅᑑᑉ ᑕᒪᒃᑯᓂᙵᑦ ᐱᓕᕆᓂᑯᒋᓯᒪᔭᖏᑦ ᐊᒻᒪᓗ ᐱᓕᕆᖃᑎᒋᓯᒪᔭᖏᑦ ᐊᒻᒪᓗ 

ᑳᓐᑐᕌᒃᖃᖅᑐᓄᑦ ᑳᓐᑐᕌᒃᖃᖃᑕᐅᓯᒪᔪᑦ.  

 

- ᐅᖃᖅᓯᒪᓗᑎᒃ ᑎᑎᕋᖅᓯᒪᔪᑦ ᐊᓯᖏᑦ ᐊᔾᔨᕐᓚᖏᓐᓄᑦ ᑳᓐᑐᕌᒃᖑᔪᑦ ᐱᐊᓂᒃᑕᐅᓯᒪᔪᑦ, ᐃᓚᐅᑉᓗᑎᒃ ᐱᖓᓱᓄᑦ ᑎᑭᓪᓗᒍ 

ᐊᔪᙱᓐᓂᖃᖅᑐᓂᒃ ᖃᐅᔨᒋᐊᕐᕕᐅᔪᒃᓴᓂᒃ ᐊᑐᖅᑕᐅᓂᐊᖅᑐᓂᒃ ᕿᒥᕐᕈᓂᕐᒧᑦ ᓇᓗᓇᐃᕐᓂᐊᕐᓗᒋᑦ ᐊᔪᙱᓐᓂᖏᑦ 

ᑎᑭᐅᑎᓯᒪᓂᐊᕐᓗᑎᒃ ᑭᒡᓕᒋᔭᐅᔪᓄᑦ ᐊᒻᒪᓗ ᖃᓄᐃᓐᓂᕆᔭᖓᑕ ᐱᓕᕆᐊᖏᑦ.  

 

-  ᐅᖃᖅᓯᒪᓗᓂ ᐱᓕᕆᖃᑎᒌᑉ ᐋᖅᕿᐅᒪᓂᖓ ᐃᓚᐅᓗᑎᒃ, ᐱᔭᕆᐊᖃᕐᓂᖓᑐᑦ, ᑎᑎᕋᖅᓯᒪᔪᑦ ᐊᑎᖏᑦ ᐱᓕᕆᖃᑎᒌᓄᑦ 

ᐃᓱᒪᑕᕆᔭᐅᔪᑦ, ᑲᑎᒪᔩᑦ, ᐱᓕᕆᖃᑎᒋᔭᐅᔪᑦ, ᐊᒻᒪᓗ ᐱᓕᕆᔨᖏᑦ.   

 

- ᐱᐊᓂᒃᓯᒪᔪᖅ ᑐᒃᓯᕋᖅᑕᐅᔫᑉ ᐊᑭᒋᔭᖓ ᐱᔨᑦᑎᕋᐅᑎᒧᑦ.   

 

- ᐱᓕᕆᐊᓕᒃ ᑐᓂᓯᔭᕆᐊᖃᖅᑐᖅ ᓇᓗᓇᐃᔭᖅᓯᒪᔪᒥᒃ ᖃᓄᐃᑦᑑᓂᖓᑕ ᐸᕐᓇᐅᑎ ᐅᕝᕙᓘᓐᓃᑦ ᐊᑐᖅᑕᐅᔪᒥᒃ 

ᐅᖃᐅᓯᕆᓗᒍ ᖃᓄᖅ ᐱᔨᑦᑎᕋᐅᑏᑦ ᑲᒪᒋᔭᐅᓂᐊᕐᒪᖔᑕ.  

 

- ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ-ᒧᑦ ᒪᓕᒐᕋᓛᑦ ᐊᑐᕐᓂᐊᖅᑐᑦ ᑐᒃᓯᕋᐅᑎ ᑐᒃᓯᕋᐅᓯᐅᖁᔨᓂᕐᒧᑦ.  ᐱᓕᕆᐊᓖᑦ 

ᐱᔪᖕᓇᖅᑐᑦ ᑐᑭᓯᐅᒪᔾᔪᑎᓂᒃ ᓄᓇᕗᒻᒥ ᒐᕙᒪᒃᑯᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ-ᒧᑦ ᐊᑐᐊᒐᖓᓐᓂᑦ 

ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖕᒥᑦ: http://nni.gov.nu.ca.  ᐃᓄᐃᑦ ᓇᖕᒥᓂᓖᑦ ᑎᑎᕋᖅᓯᒪᔪᑦ ᒪᓂᒪᔪᑦ ᓄᓇᕗᒻᒥ 

ᑐᙵᕕᒃᑯᑦ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᓂᑦ: https://inuitfirm.tunngavik.com/. 

 

 

V. ᑐᒃᓯᕋᐅᓯᐅᖅᑕᐅᔪᒥᒃ ᕿᒥᕐᕈᓂᖅ  

 

ᓈᓴᐅᓯᖅᑐᐃᓂᖅ   

 

ᐱᔾᔪᑕᐅᔪᒥᒃ ᐊᑐᖅᑕᐅᔪᑦ ᐊᑐᖅᑕᐅᓂᐊᖅᑐᑦ ᓈᓴᐅᓯᖅᑐᐃᓂᕐᒧᑦ ᐊᑐᓂ ᑐᒃᓯᕋᐅᓯᐅᖅᑕᐅᔪᓄᑦ.  ᓈᓴᐅᓯᖅᑐᐃᓃᑦ ᐊᓯᒧᑦ 

ᖃᐅᔨᑎᑦᑎᔾᔪᑕᐅᔾᔮᖏᑦᑐᑦ ᐊᒻᒪᓗ ᓇᓗᓇᐃᔭᖅᓯᒪᔪᑦ ᑐᓂᐅᔭᐅᔾᔮᙱᑦᑐᑦ ᓇᓕᑐᐃᓐᓇᖏᓐᓄᑦ ᐱᓕᕆᐊᓕᖕᓄᑦ.   

 

ᐊᑐᓂ ᑐᒃᓯᕋᐅᓯᐅᖅᑕᐅᔪᑦ ᕿᒥᕐᕈᔭᐅᓂᐊᖅᑐᑦ ᐊᑐᕐᓗᑎᒃ ᐅᑯᓂᙵᑦ ᐊᖅᑐᑕᐅᔪᓂᑦ:  

 

- ᑕᐃᒪᓐᓇᐃᑦᑐᓕᕆᓯᒪᓂᖏᑦ, ᖃᐅᔨᒪᓂᖏᑦ, ᐊᒻᒪᓗ ᐊᔪᙱᓐᓂᕆᔭᖏᑦ  

- ᑐᒃᓯᕋᖅᑕᐅᔫᑉ ᐊᑭᒋᔭᖓ ᐱᔨᑦᑎᕋᐅᑎᒧᑦ  

- ᐊᑐᖅᑕᐅᔪᖅ  

- ᐃᓄᐃᑦ-ᖑᔪᑦ, ᓄᓇᕗᒻᒦᑦᑐᑦ, ᐊᒻᒪᓗ ᓄᓇᓕᖕᒥᑦ ᒪᓕᒐᓕᕆᔨᐅᔪᑦ 

 


